
 

 

 

 

 

 
 
 



 

 

 
 

 

  



 

 

 

(З-АТГ-1) МАЯГТЫГ НӨХӨХ ЗААВАР 

А. Хаягийн хэсэг 

Регистрийн дугаар –Улсын бүртгэлийн байгууллагаас олгосон 7 оронтой тоог бичнэ. 

Байгууллагын нэр - Тухайн байгууллагын нэрийг бүтнээр бичнэ. 

Мэдээллийг оны эхнээс өссөн дүнгээр гаргана.  

Хүн гэж МУ-ын иргэн, гадаадын иргэн, харьяалалгүй хүнийг ойлгоно. 

Нийтийн албан тушаалтан гэж төрийн улс төрийн, захиргааны, тусгай албаны удирдах болон 
гүйцэтгэх албан тушаалтан, төрийн үйлчилгээний албаны удирдах албан тушаалтан болон ерөнхий 
нягтлан бодогч, ахлах нягтлан бодогч, төрийн болон орон нутгийн өмчит, төрийн болон орон нутгийн 
өмчийн оролцоотой хуулийн этгээдийн удирдах болон компанийн эрх бүхий албан тушаалтан, олон 
нийтийн радио, телевизийн үндэсний зөвлөлийн дарга, гишүүн, ерөнхий захирал, улсын болон орон 
нутгийн төсвөөс санхүүжилт авч төрийн тодорхой чиг үүргийг хууль тогтоомжийн дагуу гүйцэтгэж 
байгаа төрийн бус байгууллагын удирдах албан тушаалтан, МУ-ын ерөнхийлөгч, Улсын их хурал, бүх 
шатны иргэдийн Төлөөлөгчдийн хурлын сонгуульд нэр дэвшигч, бүх шатны иргэдийн Төлөөлөгчдийн 
хурлын дарга, төлөөлөгч, эрх бүхий байгууллагаас баталсан жагсаалтад заасан албан тушаалтныг 
ойлгоно. 

Ашиг сонирхлын зөрчил гэж нийтийн албан тушаалтан албаны бүрэн эрхээ хэрэгжүүлэх үед түүний 
хувийн ашиг сонирхол, нийтийн ашиг сонирхолтой зөрчилдөх болон албан үүргээ тэгш шударгаар 
хэрэгжүүлэхэд харшаар нөлөөлж болохуйц байдлыг ойлгоно. 

Б. Үндсэн мэдээлэл 

Мэдүүлэг гаргасан хүний тоо, тайлант оны эхэнд (мөр 1) Тухайн тайлант хугацааны өмнөх 
тайлант хугацаанд хөрөнгө орлогын мэдүүлгээ гаргаж, эрх бүхий байгууллагад хүргүүлсэн албан 
тушаалтны  тооны нийлбэр байна. 

Тухайн жилд шинээр мэдүүлэг гаргасан хүний тоо-бүгд (мөр 2) Тайлант хугацаанд эрх бүхий 
албан тушаалтны шийдвэрээр шинээр томилогдсон, Монгол Улсын Сонгуулийн тухай хуульд заасны 
дагуу Монгол Улсын Ерөнхийлөгч, Монгол Улсын Их Хурлын шийдвэрээр, түүнчлэн аймаг, нийслэл, 
сум, дүүргийн Иргэдийн төлөөлөгчдийн хурлын сонгууль, удирдах зөвлөлийн хурлаар тухайн албан 
тушаалд шинээр сонгогдсон, өмнөх жилийн мэдүүлэг гаргагчийн бүртгэлд ороогүй үлдсэн, шинээр 
нэмэгдсэн мэдүүлэг гаргагчийн тооны нийлбэр байна /мөр(2)=мөр(3+4+5)/. 

Томилогдсон  (мөр 3) Тайлант онд эрх бүхий албан тушаалтны шийдвэрээр шинээр томилогдсон 
албан тушаалтныг хамруулна. 

Сонгогдсон (мөр 4) Тайлант онд Монгол Улсын “Сонгуулийн тухай” хуульд заасны дагуу Монгол 
Улсын Ерөнхийлөгч, Монгол Улсын Их Хурлын шийдвэрээр, түүнчлэн аймаг, нийслэл, сум, дүүргийн 
Иргэдийн төлөөлөгчдийн хурлын сонгууль, удирдах зөвлөлийн хурлаар тухайн албан тушаалд шинээр 
сонгогдсон албан тушаалтныг хамруулна. 

Бусад (мөр 5) Өмнөх онд хөрөнгө, орлогын мэдүүлэг гаргаагүй үлдсэн албан тушаалтныг хамруулна. 

Тухайн жилд хасагдсан мэдүүлэг гаргагч хүний тоо-бүгд (мөр 6) Тайлант онд эрх бүхий албан 
тушаалтны шийдвэрээр өөрийн хүсэлтээр болон захиргааны санаачилгаар албан тушаалаас 
чөлөөлөгдсөн, албан тушаалаас халагдсан, албан тушаалтан нас барсан, бусад шалтгаанаар 
хасагдсан мэдүүлэг гаргагчийн тооны нийлбэрийг бичнэ /мөр(6)=мөр(7+8+9)/. 

Албан тушаалаас чөлөөлөгдсөн (мөр 7) Тайлант онд “Төрийн албаны тухай” хуульд заасан 
үндэслэлээр төрийн албанаас чөлөөлөгдсөн, түр чөлөөлөгдсөн,  “Хөдөлмөрийн тухай” хуульд 
зааснаар хөдөлмөрийн гэрээ дуусгавар болсон, аж ахуйн нэгж, байгууллага болон түүний салбар, нэгж 
татан буугдсан, орон тоо хасагдсан, эсхүл ажилтны тоог цөөрүүлсэн, сонгууль, томилолтоор өөр орон 
тооны ажил, албан тушаалд ажиллах болсон, ажилтан тэтгэврийн насанд хүрч өндөр насны тэтгэвэр 
авах эрх үүссэн үндэслэлээр ажил олгогчийн санаачилгаар хөдөлмөрийн гэрээг цуцалсан албан 
тушаалтныг хамруулна. 

Албан тушаалаас халагдсан (мөр 8) Тайлант онд “Төрийн албаны тухай” хуульд заасан албан 
үүргээ удаа дараа /2 ба түүнээс дээш/ хангалтгүй биелүүлсэн, гэмт хэрэг үйлдсэн нь нотлогдож 



 

 

шүүхийн таслан шийдвэрлэх тогтоол хүчин төгөлдөр болсон, Монгол Улсын харьяатаас гарсан 
үндэслэлээр төрийн албанаас халагдсан, “Хөдөлмөрийн тухай” хуульд зааснаар ажилтан 
хөдөлмөрийн сахилгын зөрчлийг давтан гаргасан, эсхүл хөдөлмөрийн харилцааг шууд зогсоохоор 
хөдөлмөрийн гэрээнд тухайлан заасан ноцтой зөрчил гаргасан, мөнгө болон эд хөрөнгө хариуцсан 
ажилтан ажил олгогчийн итгэлийг алдсан буруутай үйлдэл, эс үйлдэхүй гаргасан нь тогтоогдсон 
үндэслэлээр болон бусад хуульд заасан үндэслэлээр ажил албанаас халагдсан албан тушаалтныг 
хамруулна. 

Бусад (мөр 9) мөр 7, 8-д зааснаас бусад үндэслэлээр ажил албанаас халагдсан, чөлөөлөгдсөн албан 
тушаалтныг хамруулна.  

Тухайн жилд мэдүүлэг гаргавал зохих хүний тоо-бүгд (мөр 10) Тайлант оны эхэнд мэдүүлэг 
гаргасан хүний тоон дээр тайлант онд шинээр мэдүүлэг гаргасан хүний тоог нэмж, хасагдсан хүний 
тоог хасаж тооцно /мөр(10)=мөр(1+2-6)/, мөр(10)=мөр(11+12+13)/. 

Хугацаандаа мэдүүлсэн (мөр 11) МУ-ын Авлигын эсрэг хуулийн 10.3, Нийтийн албанд нийтийн болон 
хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай" хуулийн  
23.3-д заасан хугацаанд /жил бүрийн 02 дугаар сарын 15-ны дотор/ мэдүүлгээ шинэчлэн гаргаж, эрх 
бүхий байгууллага, албан тушаалтанд  хүргүүлсэн мэдүүлэг гаргагчдын тооны нийлбэр байна. 

Хугацаа хожимдуулж мэдүүлсэн (мөр 12) Хуульд заасан хугацааг хожимдуулж хөрөнгө орлогын 
мэдүүлгээ эрх бүхий байгууллага, албан тушаалтанд хүргүүлсэн мэдүүлэг гаргагчийг хамруулна. 

Мэдүүлэг гаргаж өгөөгүй, мэдүүлэг гаргахаас татгалзсан (мөр 13) Авлигын эсрэг хуулийн 10.3, 
10.4-д заасан  хугацаанд  мэдүүлгээ гаргаж өгөөгүй мэдүүлэг гаргагчийн тоог хамруулна. 

Мэдүүлэг гаргасан хүний тоо, тайлант оны эцэст (мөр 14) Тухайн жилд хөрөнгө орлогын 
мэдүүлэг гаргавал зохих этгээдээс хөрөнгө орлогын мэдүүлгээ хугацаанд нь мэдүүлсэн болон хугацаа 
хожимдуулж мэдүүлсэн мэдүүлэг гаргагчийн тооны нийлбэр байна /мөр(14)=мөр(11+12), 
мөр(14)/=мөр(10-13). 

Мэдүүлэг гаргагчийн баталгааны хуудсыг хүлээн авсан хэлбэр (мөр 15-17) Мэдүүлэг гаргагчийн 
баталгааны хуудсыг гараас гарт, баталгаат шуудан, цахим шуудангийн аль хэлбэрээр ирүүлснээр нь 
ангилан хамруулна / мөр(10) = мөр(15+16+17)/. 

Гараас гарт (мөр 15) Мэдүүлэг гаргагч нь мэдүүлэг хүлээн авах эрх бүхий этгээдэд биечлэн хүргэсэн 
баталгааны маягтын тоог хамруулна. 

Баталгаат шуудангаар (мөр 16) МУ-ын Их хурлын Хууль зүйн байнгын хорооны 2012 оны 05 дугаар 
тушаалын 07 дугаар хавсралтаар баталсан "Албан тушаалтны  хувийн ашиг сонирхлын мэдүүлэг 
болон хөрөнгө, орлогын мэдүүлгийг бүртгэх, хянах, хадгалах журам"-ын 2.5-д заасны дагуу 
шуудангаар илгээсэн баталгааны маягтын тоог бичнэ.  

Цахим шуудангаар (мөр 17) Хөрөнгө орлогын мэдүүлэг гаргагч " Албан тушаалтны  хувийн ашиг 
сонирхлын мэдүүлэг болон хөрөнгө, орлогын мэдүүлгийг бүртгэх, хянах, хадгалах журам"-ын 2.7-д 
зааснаар мэдүүлэг хүлээн авах эрх бүхий этгээдийн албан ёсны цахим шуудангийн хаягаар илгээсэн 
баталгааны маягтын тоог бичнэ.  

Их хэмжээний өөрчлөлттэй мэдүүлгийн тоо (мөр 18) Тайлант онд "Авлигын эсрэг хууль"-ийн 
10.4-д заасны дагуу “Мэдүүлэг гаргагч энэ хуулийн 10.3-т заасан хугацаанд мэдүүлгээ мэдүүлсний 
дараа хөрөнгө, орлого нь нэг сарын хөдөлмөрийн хөлсний доод хэмжээг 250 дахин нэмэгдүүлсэнтэй 
тэнцэх буюу түүнээс дээш хэмжээгээр өөрчлөгдсөнийг мэдэгдэж бүртгүүлсэн” мэдүүлэгийн тоог бичнэ.  

Ашиг сонирхлын мэдэгдлийн тоо-бүгд (мөр 19) Ашиг сонирхлын зөрчилгүй гэдгээ илэрхийлсэн 
болон ашиг сонирхлын зөрчил үүссэн тухай мэдэгдлийн тооны нийлбэртэй тэнцүү байна 
/мөр(19)=мөр(20+21)/. 

Ашиг сонирхлын зөрчилгүй гэдгээ илэрхийлсэн мэдэгдлийн тоо (мөр 20) Тайлант онд нийтийн 
албан тушаалтнаас МУ-ын "Нийтийн албанд нийтийн болон хувийн ашиг сонирхлыг зохицуулах, ашиг 
сонирхлын зөрчлөөс урьдчилан сэргийлэх тухай" хуулийн 8.1-д зааснаар ашиг сонирхлын зөрчилгүй 
гэдгээ илэрхийлсэн нийт мэдэгдлийн тооны нийлбэр байна. 

Ашиг сонирхлын зөрчил үүссэн тухай мэдэгдлийн тоо (мөр 21) Тайлант онд  нийтийн албан 
тушаалтнаас МУ-ын "Нийтийн албанд нийтийн болон хувийн ашиг сонирхлыг зохицуулах, ашиг 
сонирхлын зөрчлөөс урьдчилан сэргийлэх тухай"  хуулийн 8.2-т заасны дагуу “ашиг сонирхлын зөрчил 
үүссэн, үүсэж болзошгүй нөхцөл байдал”-ын талаар мэдэгдсэн мэдэгдлийн тооны нийлбэр байна. 



 

 

Ашиг сонирхлын зөрчилтэй нөхцөл байдал үүссэн тохиолдолд бичгээр өгсөн тайлбар (мөр 
22) Тайлант онд нийтийн албан тушаалтнаас “Нийтийн албанд нийтийн болон хувийн ашиг сонирхлыг 
зохицуулах, ашиг сонирхлын зөрчлөөс урьдчилан сэргийлэх тухай"  хуулийн 8.6-д заасны дагуу 
тайлбарыг бичгээр гаргаж, эрх бүхий байгууллага, албан тушаалтанд хүргүүлсэн тоог хамруулна.  

Хувийн ашиг сонирхлын урьдчилсан мэдүүлэг гаргасан хүний тоо (мөр 23) Тайлант онд тухайн 
байгууллага “Нийтийн албанд нийтийн болон хувийн ашиг сонирхлыг зохицуулах, ашиг сонирхлын 
зөрчлөөс урьдчилан сэргийлэх тухай"  хуулийн  23.5-д зааснаар нийтийн албанд томилогдохоор нэр 
дэвшсэн хүний  хувийн ашиг сонирхлын зөрчлийн урьдчилсан мэдүүлгийг хүлээн авч, эрх бүхий 
байгууллага, албан тушаалтанд хүргүүлсэн тоог хамруулна.  

Өмнөх он (багана 1) Тайланд туссан бүх үзүүлэлтийн улсын дүнг өмнөх оны байдлаар харуулна. 

Тайлант он (багана 2) Тайлангийн мөрийн дагуу гарах үзүүлэлтүүдийг улсын дүнгээр тайлант оны 
байдлаар илэрхийлнэ. 
 

В. Баталгааны хэсэг  

Баталгаажуулсан: Байгууллагын дарга –байгууллагын даргын гарын үсэг, гарын үсгийн тайлал 
байна.  

Хянасан:  Тамгын газрын дарга- байгууллагын тамгын газрын даргын гарын үсэг, гарын үсгийн 
тайлал байна.  

Мэдээ гаргасан ажилтан – Тухайн байгууллагын хувийн ашиг сонирхлын болон хөрөнгө орлогын 
мэдүүлгийг бүртгэх эрх бүхий албан тушаалтны гарын үсэг, гарын үсгийн тайлал байна. Мэдээ 
гаргасан ажилтанд албан тушаал харгалзахгүй тухайн байгууллагын хөрөнгө орлогын мэдүүлгийн 
мэдээг гаргах эрх бүхий этгээдийг хамруулна. 

Тамга тэмдэг – Хувийн ашиг сонирхлын болон хөрөнгө орлогын мэдүүлгийг бүртгэж, АТГ-д мэдээг 
ирүүлж  буй эрх бүхий байгууллагын тамга тэмдэг байна.  

Огноо – Мэдээ гаргасан он, сар, өдөр байна.  

 

 

АВЛИГАТАЙ ТЭМЦЭХ ГАЗАР 

 

 


